
1 Jon

Mo ti betere bete mole fo

1 Mo take keké naale alimdtei kaae soro bitiré
wale whj, digpaae hakearolé i dere ape. Ai

whiné ama dere fo dgné mo wosdo, kelenékélé
mo koldo, dané wisiydlo fopeyo6ld naasenékélé
olaa yo0o, yalepd. Dané i dere fota, ai mo ti
betere fo bole whj Yesu dig kqld kqlo yaQsoro
hagkeardl6 dapd. 2 Ai kale mo ti betere bete
ata, Alimatamo bet6l6 da beterepaae hakearold
s6k6 wapa, dané mo kelalepd. Atérd hakeargle
wapa dané kelale mo ti betere bete g i ape yo6l6,
dané mi6 digpaae yd i matere ape. 3 Digkélé
datamo beta kisipa mutu dere ala fea touyold
yaai dané kelale alar6é wosale fotamo y6 i matere
ape. Até du betere alata, ti dasisi maaté bitu
ini, Alimaro Naalema Yesu Kerisotamokélé da fea
touyold, beta kisipa mutu dere ala du beterapo.
4Dané i ase dereteita, haj dere ala dg tugmo mo
ti faaygdpolo du beterapd.

Talené ama ere de tugmotoro betae

> Ama dapaae yo male fo digpaae hakearold i
dapa wosae. Kotd gta mo detdérd faanuraalu, g
tuamo diliki ere ala mo sawakélé munipé. ¢ Da di-
liki tugmo bitutei, hale foné maaté data Kétoétamo
mo betg kisipa mutu, dere alarape du beterapd
depata, ti kale mo fo bete dané hosaa tuamé
muniruraalu kapala fo du beterap6. 7 Tépatei,
Yesu g Talené de tuamo biture kaae, dakélé ai de

tuagmo betepa, ti ne notamo mo betg kisipatoro
mutu, dere ala fea du beterapd. Atétepa, ama
Naalema Yesu Kerisoné fakené dané dowi ala fea
fokdl6 alurd beterapd.

8 Dané duraalutamo da tugmoé dowi ala me
munipo depata, ti kale mo fo da tuagmo muniru-
raalu datei ai dilikitu betere ape. 9 Dané yale
dowi alatamo kemerae yo6l6 Kotdpaae hakeama
yO0 matepa, ti ama eraalopo ere fo hasdékd feni,
ama mo donoi ala sya furaalu, dané du betere
dowi ala tokglé aluraalopd. Téturaalu, da fea
dowi alatamo hosekéro betagsord, ama fokélé mo
ti aluraté fu betaalopd. 10 Dgné duraalutamo,
data dowi ala mekélé munire so whj beterapd
depata, ti Koto g kapala fo bole seké agratapo.
Atétere alané Kotoné ama mo fo da tuamo soro
mulalénipd.

2

1 Yalo hosaa mo turé mole naale senaale-6,
dig me dowi ala yaQsoro kisipa mutu, ase i dere
ape. Tépatei, whj me detamo dowi ala depata,
ti ai dowi alané da s6 deraQsord, mo donoi ala
du betere whj Yesu Kerisoné, tao sere fo ama
Alima Kdét6paae du beterap6. 2 Dané du betere
dowi alamo6 Koto g fopaae butu, melaai yale
kwia dapaae melaQsérd sesé duraalu, Yesuné
ama tikimo serold a sukalepo. Atére alata, dané
du betere dowi ala maaté soré aluraai initei, i hae
kwiamo betd mole so whiné dowi alakélé tokglo
kemeraai yalepd.

3Dané ama ere fo wos6l6 sya fu betepa, ti Yesu
Keriso @ mo diriy6lo kisiparap6lé tué mutapd.

4 Whj me dené duraalu, yalo 3 mo wisiyolo
kisiparapo¢ du bitutei, Kotoné ere fo wisiyolo sya
feni depata, ti kapala fo du betereteiné kale mo
bete mole fo ai whj tuagmé munip6. 5 Tépatei, me
whj dené Kotoné ama fo sya félo erd tapata, ti
atétere whj tuamo Kotoné ama yaala soko fole ala
faayolé mo syro beterapé. 6 Da a tuamo betere
ala etérd kaae koldl6 kisipa enérapd. Whj me
dené duraalu, gta Koto tuamo beterapd depata,
ti ai whiné ama dere alakélé Yesuné yale ala
kaaetoro enérapo.

7 Yalo hosaa mole no nerape-6, yalo digpaae
yae yolo i asetere fota, kisi fo kae dumipd. Mo
take kaae sale alimotei, Kotoné yae yo6lé mulo
betepa diaaQ woseté wale fotorotipd. Ti ai yolo
mulé betere fota, take dané digpaae yo matepa,
diaaQ woseté walepd. 8 Tépatei, K6toné yae yolé
mulé betere kisi fo yalo digpaae i ase dere ape.
Ti ai yae yo6l6 dere foné du a tuamé mudo, dia
tuamokélé mudo epa so whirapené kilitu, aita mo
alapo enérapd. Ti noatepae, doasi de sokd wold
dero betereteiné diliki kemeraté fu beterapo.

9 Whj me dené ata de tuamd beterapd du
bitutei, ama Keriso no ne hQrolo béoe du betepata,
ti ai whj a diliki tugmo hale ai betere ape. 10 Whj
me dené ama ne nopaae yaala s6kd fole ala mupa,
ti ai whj @ de tuagmo betereteiné me alané g dée
nalatere ala mo enénip6. 11 Téretei, whj me de
ama no ne hamoma hqrdél6 boe du betepa, ti ai
whj g diliki tuamo bitu g kotere alakélé, diliki
tugmotoro kutu beterapo. Atéreteiné g kotere tiki
ama kelené kelenénipo.



1Jon 2:12 iv 1Jon 2:17

12 Yalo hosaa mole naale senaale-6, diaaq yale
dowi ala fea Yesuné ama yale alané hale
soro kemerd beterapolo digpaae ase i dere
ape.

13 Ayarape-0, mo take keké nale alimo hale beté
tare seké diaaq kisiparapdlo yalo diapaae
ase i dere ape.

Dig te6 whjrape-0, dowi Satan-tamo boe dold
Talené fotokgné diaaq a teterd betepa, yalo
digpaae i ase dere ape.

Yalo hosaa mole naale senaale-6, Aya diané
kisipareteiné yalo digpaae i ase dere ape.
14 Ayarape-6, mo take kaae sale alimo
hale betere seké digné Kkisipareteiné yalo
digpaae ase i dere ape.

Ted whjrape-0, dig doasi fotokqQ budo, dig tuamo
Kotoné fo mudo, digné dowi Satan dolo
teterdo, ereteiné yalo digpaae ase dapo.

Haemo mole qla 6 alapaae hosaa mudlo yaala
SOko fu betagse ere fo

15 T haem6 mole qla Qlapaae 6 dere alara-
pepaae hekesetu hosaa mo turé mutu betagse.
Whj me detamo ai ala du betepa, ti atétere whj
tuamoé Aya Kotoné yaala soko fole ala munipd.
16 Ti noatepae, i haem6 mole alarape i ape.
Whjrapené ekeley6lé du betere dowi alakélé, ke-
lené kol6lé au nokole alakélé, mepaae du betere
alar6 gla glatamo mole doasi néli whjpdl6é bopé
faketu betere alakélé, fea Aya beteremd kaaydlo
womitei, i haemo kaardl6 du beterapé. 171 haer6
haemdé mud mole glako senée yolo ekele dere
alatamota keme yaalotei, K6toné ama kisipa mole

ala sya f6l6 erdtu betere so whjta sukgkélé ini, mo
ti hale betd tawaalopo.

Kerisotamo bde dolo kapala fo yo matere whj
waalopolo ere fo

18 Yalo hosaa mole naale senaale-6, mi6 da mo
kemetere sukamo beterapold kaae koldlo kisipa
yaaitere ala i ape. Kale Kerisotamo bde dele
whjrape wou beterep6 dere fo diaag wosalepo.
Ti ai whjrapeta, mi6 wolo i betere ape. Atétere
ala kilituraalu, kale kemetere suka felekemo
walapolé kisipa muaalopd. 19 Ai whjrape atima
take datamo betaletei, da taardlo fele beteta, da
fake meiru yalepd. Motamo da faketoro uasord, ti
datamo fea betagmo beto mulapo. Té ugtei, atima
da taarolo fele betené atima mo beta whjkokélé
dako meipdlo hakearalepo.

20 Tépatei diata, dowi ala mo betakélé munire
whj Yesu Kerisoné ama so whjpdlé Dei Kepené
dale mulo betereteiné kale mo foné bete dig feané
ai kisipare ape. 21 Yalo digpaae i dere aseta, kale
mo foné bete dia kisipanipd6lé dumip6. Tépatei,
ai fo diaag mo turd Kkisipa yo6o, ai fo tuamé
kapala fo mo sawakélé buni ybo, eretei diaaQ
kisipa epa dapd. 22 Doasi kapala fo du betere
whj de? Yesuta, K6téné so whj teterdld kaae
tare whj meip6lé bée du betere whjpd. Atétere
whjta, Alima Kotéro Naalema Yesu Kerisotamo
bitinipolé faletu betere whj ai ape. 23 Whj me
dené Naalema bitinipolé sisépaae eratapata, ti
Alimakélé bitinipdlo sisépaae eratapd. Mepaae
whj denétamo Naalema mo beterapdlo kisipa

tiratepa, ti atétere whjné Alimakélé mo beter-
apolé kisipa tiratapd.

24 Térapa, mo take kaae sale alimotei, diaaQ
woseté wale fo dig tuamo muo tangpold yae. Aifo
dig tuagmo mud tapa, ti dig Naalemaro Alimatamo
tuamé betd tawaalo ai ape. 25 Ai ala tuamo
betepa, ama dapaae mo eraalopdlo ere fo i ape.
Sukutere alakélé ini, mo ti bet6é tawaalop6 erapd.

26Yalo i dere aseta, dig dée nalaairaalu, kgpaae
alisoro fu betere whjrapené du betere ala diaagq
kisipa ygpolo i dere ape. 27 Dig tuamota, Dei Kepe
Wisi taketi beterd betereteiné, dig y6 melaaire
whj me kae yayanipo. Ti noatepae, kale Dei Kepe
Wisiné fea ala bete digpaae yo motu beterapd. Ai
Dei Kepe Wisiné dig tuagmo ai erd betere daleta
kapala mei, mo ti eré beterapa, ama digpaae yo

matere fo sya furaalu, Yesu Keriso tuamo beto
tawae.

Kotoné naale senaalepo ere fo

28 Térapa, yalo hosaa mole naale senaale-6,
Yesu Keriso fesaae wale sukamo da hale dere ala
ini, halaainé betepa kolgpoldpa, dig Yesu Keriso
tugmo betere ala hale yo tawae.

29 Diaaq kisipané Yesu Keriso gta, donoi ala du
betere whj wisinaale beterap¢ kisipa mutupa, ti
mepaae so whjné du betere wisi ala kilituraalu,
ita K6toné naale senaale beterapdlo kisipa muae.

3

1 Data, KO6toné ama naale senaale ereteiné,
Aya Kotoné dgpaae mo doasi yaala soko fale ala
muluraalu erapa kelere! Ai fo ereteiné da mo

ama naale senaaletoro i betere ape. I haemo betd
mole so whiné Koto tuénireteiné atima dakélé
tuénipd. 2 Yalo hosaa mole no nerape-0, data
Kotoné mo ama naale senaaletoro beterapo. Take
nalopaae da noa kaae so whj betaaloro mi6 da
kisipanip6. Tépatei, 3 soko wale sukamo6 mio
ere ala kaaetord yolo wapa dané kelaaireteiné,
dakélé g kaaetord alée folo betaalopdld Kisipa
mutapd. 3 Take nalopaae atei ala mo yaalopdld,
Yesupaae kisipa tiki tiratere so whj feata, Yesu
a me dowi alatamo hoseké inire whj wisi biture
kaae, atimakélé dowi alatamo hoseké inire so whj
betaairaalu, atimanétei taletu beterapad.

4 Mepaae so whj de dowi ala du betepa, ti
yagse yolo Kotoné tukdolé muld betere fo tikitu
beterapd. Ti dowi alanéta, K6téné tukdlo mulo
betere fo munire aQratapd. > So whjné du betere
dowi ala tokq@lo aluraai Yesu Keriso waletei diaaq
ai kisipare ape. Ti ata, dowi ala mo sawakélé
munire whjpé. ¢ So whj de Yesu Keriso tugmo
betepa, ti atére so whj dowi ala du betaalo meipo.
Mepaae so whj de dowi ala hale deté fu betepa, ti
ai so whjné a koldkélé ini ydo, kisipakélé ini ydo,
erapo.

7 Yalo hosaa mole naale senaale-6, mepaae
whjrapené dig dilikglo kgpaae alis6é faQsoro yae.
Mepaae whj de mo donoi ala du betepa, ti Yesu
Keriso @ mo donoi whj biture kaae, ai whjkélé
atéré beterap6. 8 Whj me detamo dowi ala
du betepa, ti Satan a tuamod bitu yae depa du
beterap6. Ti noatepae, take kaae sale alimoétei
Satan @ dowi ala bete tale bitu, so whj dowi

ala yQpolé sesemeraté wou betalepd. Kotoné
Naalema wale beteta, Satan-né ai du betere ala
doraai walepé. 9 Mepaae so whj de Koétoné
ama ala tuamé deydlo beterd betepa, ti ai so
whj dowi ala deté faalo meipd. Ti Kotoné wisi
ala kaaratere ke g tuamoé boleteiné me dowi
yO tanénipo. Ti noatepae, Kotoné atima deydlo
beterd betereteinépo. 10Ita K6toné naale senaale
0 Satan-né naale senaalepdl6 kaae koldlo tué
yaaitere ala i ape. Mepaae so whj donoi ala
initepa 6 no nepaae yaala soko fole ala initepa,
ti atétere so whj Kotoné naale senaale bitinipd.

Ne notamo yaala soko fu betae ere fo

11 DiaaQ mo take kaae sale alimétei, kaae soré
woseté wale fo i ape. Dané ne no hamomatamo
yaala sokd fole ala du betenérapd. 12 Kale whj
Kein g dowi kepené yae dere ala sya furaalu,
ama noma dolo sukundtu yale kaae, diaagkélé
atei kaae ala yagse. Ti noa betené Kein-né
ama noma dolo sukunaleé? Ama yale ala do
y0o, nomané yale alamo dono ydo, yale betené
nomatei dalep6. 13 Yalo no nerape-6, i haemo
beté mole so whjné dig hgdrolé bde dele ala depa,
ai noa ala du dérdpold, dia kilita s6ko fagse.
14Data, ne no hamomapaae yaala séké fole ala du
betereteiné sukutere ala tuamé betaletei taarolo,
mo ti betere ala tugpaae f6lé6 beterapold kisipa
muaalopdé. Whj me de yaala s6ko fole ala initepa,
ti atétere whj sinitere ala tuamo hale beterapo.
15 Whj me dené ama no ne hgroélé bée dupa, ti
atétere whj a whj dele whjp6. Whj dele whjrape

tuagmoéta, mo ti betere bete muniretei diaaQ ai
kisipare ape.

16 Yaala soké fole alané bete dané kisipa yaaire
ala i ape. Yesu Kerisoné da tao suraalu, ama
betere bete hale mel6lé sukalepd. Até du yale
kaae, danékélé dané betere bete ne no tao
suraalu hale mel6l6 sukunérapd. 17 Whj me
de fea gla symo6 muluraalutei, ama no kgletu
mepaae yayare gla taosoro meni depa, ti atétere
whj tugmo Kotoné yaala sokdé fole ala nétéro
muaaloé? 18 Yalo hosaa mole naale senaale-0,
dané hale t6 kqléoné 6 foné maaté yaala sokd
fole ala ini, hosaa tuamo6 mo alatéoré mulu-
raalu, me whj tao s6ro eratere ala yaalopa sae.
19-20 Danétamo ai ala du betepa, ti dg mo fo
tuamo beterapdlo kisipa yaalopé. Da hasoko fole
alané hosaa tugmo sekené mo ti s6 deragsord, ne
nopaae yaala soko fole ala depa Talené keletdmé
hosaa muni dey6lé dua betere ala enérapd. Ti
noatepae, K6toné fea ala ama tu¢ iruraalu, dané
hosaa tuagmoé mole sekei alarape fea ama tetero
beterapo.

21 Yalo hosaa mole no nerape-6, dané hosaa
tuagmo mutere Kkisipané da sO derénitepa, ti
Kotoné keletdomé halaainé diriydl6 daanérapd.
22 Dané ama yd6l6 mulé betere fo wos6lé sya foo,
ama kisipa mole alakélé erdo, du betereteiné
dané mepaae yayatere Qla gpaae wosetepa, ti
ama mo melaalopd. 23 Ama yae y6l6 muld betere
fota i ape. Kotoné ama Naalema Yesu Kerisopaae
kisipa tiki tir¢ bitu, dané ne nopaae yaala s6ko fu
betepa, ti aita ama dapaae yae yo6lé mulo betere

ala ai sya fole ape. 24 Mepaae whj de Kéténé ama
yae yol6 muld betere fo sya fu betepa, ti atétere
whjrape Ko6té tuamd betdo, Kotd gkélé atima
tuamo betdo, erapod. Tale da tuamo beterapdlo
tué dere alata, ama da tuamo beterale Dei Kepe
Wisiné yo matepa, dané a kisipanérapo.

4

Kotoné doteale Kepero kae keperapetamo kqae
kololo tué yaaitere ala

1Yal6 hosaa mole no nerape-6, kae kae keper-
ape fea so whj tuamo ai beté mulapa, ai keper-
apené dere fo wosél6 mo dapdlo kisipa tiki
tiragse. Aténi, ai keperapeta Kotoné dotonatepa
walepé whj me kaené dotonatepa waleropdlo
mo wisiydlo kaae kolol6 tale yae. Ti noatepae,
Kotoné fo eratere kqlo whipdlo dilikitere whjrape
i hae kwiamd mo dekérdé wdlé ai beté mole
ape. 2 Kotoné dotonale Kepe mérd kaae koldlo
kisipa yaai dere alata, i ape. Mepaae whjrapené
duraalu, Yesu Keriso ata, Kototei mo whjné
tiki daayolé walepd dere keperapeta, ti Kéténé
dotonale Kepe ai ape. 3 Atépatei, Yesu Kerisota
Kototei mo whiné tiki daayold wénipd dere
keperapeta, ti Kotoné dotonale keperape meipo.
Aita, Yesu Kerisotamo bo6e dolé so whj dilikitere
whjné keperape waalopo depa take digné woseté
waletei, mi6 i haepaae mo wdlo ai betere ape.

4Yalo hosaa mole naale senaale-0, digta K6toné
ama deyolo beterd betere naale senaaletérd ai
betere ape. Atéru, dig tuamo betere Kepené boe
dolé ama bole fotokgné ai kapala fo du betere

whjrape tuagmoé betere keperape teterd beter-
apo. °Ti ai whjrape atimata, i haemo kaayold
betereteiné atima kisipakélé i haemé mole Kisi-
patoré mulapo. Atérené, haemd betd mole so
whijnékélé atima dere fotdré wosold sya fu beter-
ap6. ¢ Data, Kot6 tugmo kaayold betereteiné,
mepaae Koto kisipare so whjné ti dgné dere fo
mopo6lé wosetu beterapd. Tépatei, K6t6 tuamé
bitinire whjrapenéta, ti dané dere fokélé mopdlo
wosetimipo. Tiita mo fo dere Kepe Wisird kapala

fo dere kepetamo taleydlo kisipa yaai dere ala ai
ape.

Kotoné dgpaae yaala soko fu dere kaae,
danékélé mepaae so whjpaae yaala soko fae

7 Yalo hosaa mole no nerape-6, dané ne no-
tamo mo yaala soko fole ala du betaalopa sae.
Ti noatepae, yaala soké fole alata, K6t6 tuamo
kaayolo walapd. Ne nopaae yaala soko fu betere
so whj feata, ti Ko6téné deolo beterd betere
naale senaale bitu, K6t6 mo diriy6lo kisiparapa.
8 Mepaae whj de tuagm¢ yaala sokdé fole ala
munipa, ti atétere whjné Koto mo tuénipd. Ti
noatepae, Koto ata yaala so6ké fole ala bete
ereteinépd. 9 Kotoné dapaae yaala sokd f6lé
mole ala hakeardturaalu, ere ala i ape. Da a
tugmo beter¢pdld, ama mo beta betere Naale
i haepaae wQpolo doteyalepd. 10 Kotoné ama
yaala soko fole alané bete i ape. Folosord dané
Koto gpaae yaala soko fole ala inipd. Ténitei,
amapi dgpaae yaala soko furaalu, dané dowi ala
kwia tokq@lo aluraai, ama Naalemané betere bete
hale mel6l6 sukgpdlo, dotonalepd. 11 Yalo hosaa

mole no nerape-0, Ktdné amapi kaayolo dapaae
yaala soko fole ala hale yo tareteiné, danékélé
ne notamo mo yaala s6ko fole ala depa ti mo
wisirapd. 12 Mo beta whjiné K4t6 kolokélé inipd.
Ténitei, dané ne nopaae yaala séké fole alatamo
du betepa, ti K6té da tuamo bitu, ama yaala sékd
fole alakélé da tuamé mo syro beterapd.

13Ti ama Kepe Wisi dg tuagmoé betereteiné, Koté
a2 da tuamo betdo, da a tuaméd betdo, erapold
dané kisiparapd. 14 Alima Kotoné ama Naalema
i hae kwiamd betdé mole so whj aluyagsoro,
tao sere whj betergpolé dotonale ala dané mo
kelalepold, hakeardld so whjpaae i du betere
ape. 15 Mepaae so whj denétamo Yesu Kerisota
Kotoné naalemapold diriyold kisiparu, mepaae
so whjpaae hakeamo6 y6 matepa, ti ai so whj
Koté tuamo betdo, Kotokélé ai so whj tuamo
betéo erapd. 16 Atéru Kéténé dapaae yaala soko
fole ala dané tuéreteiné, gpaae hosaa mudlo tird
beterapo.

Ti K6t6 ata yaala soké fole alané bete Tale
beterap6. Whj me de yaala soko fole ala tuamo
betepa, ti atétere whj Koté tuagmo betdo, Koto
akélé ai whj tuamo betdo, erapd. 17 Da Koétéd
tuamoé atéro betepa, yaala soké fole ala da tuamo
mo turd faayaalopd. Atéro bitu, take kemetere
alimé fo tok¢lo taletepa da wikélé ini, mo ha-
laainé daayaalopd. Ti noatepae, Yesu Keriso g
ama Alimané kisipa mole ala erdtu betale kaae,
dakélé ihaemo hale bitu, Yesuné ama kisipa mole
ala erotu betereteiné da a kaaetdrd beterapo.
18 Yaala soké fole ala du betere so whj tuamé

witere ala mo sawakélé bunipd. Tépatei, witere
whjta ama du betere alamo6 dowi kwia saalopdlo
kisipa mutu dapo. Ti atéro witere so whj tuamo
Kotoné yaala sokd fole ala faani tedrapd. Ai
ala epatei, Ko6toné yaala séké fole ala faaturaalu,
witere ala alurotu beterapo.

19 Folos6ré Kotoné amapi dgpaae yaala sokd
faleteiné dané gpaaekélé, ne nopaaekélé yaala
soké fu beterap6. 20 Whj mené duraalu, a
Kotopaae yaala s6ko fu beterapd du bitutei, ama
no ne horélé boe du betepa, ti @ kapala fo
dere whj ai ape. Ti noatepae, whj me dené
ama Kkilitu betere no nepaae yaala soko fole ala
initepa, ti kelepaa Kkilinire K6tOpaae yaala soko
fole ala mo enénipd. 21 Ti Kotoné dapaae yae
yo6l6 muld betere fo i ape. Kdétdpaae yaala s6ko
fu betere so whinéta, no nepaaekélé yaala s6kd
fu betenérapd.

S

Yesu Keriso Kotoné Naalemapolo kisipa tirae
ere fo
1Yesuta, K6toné so whj teterdl6 kaae tare whj
Kerisopolo kisipa tiki tiratepa, ti atétere so whijta,
Kotoné deyolo beterd beterapd. Mepaae so whj
Alimapaae yaala soko fole ala du betepa, ti atétere
so whiné ama naale senaalepaaekélé yaala sokd
fu beterapd. 2 Dané Koté gpaae yaala sékéd
furaalu, ama y6l6 mul6 betere fo sya fu betepata,
ti K6toné ama naale senaalepaae yaala s6ké fu
beterapdl6 dané kisipa enérapd. 3 Kotoné ama
yo6l6 mulé betere fo sya f6l6 ai fo agmo6 mo dua

betere alata, ti K6tOpaae yaala soké fole alané
bete ai ape. Ai fo sya foleteita, mo hapolunipd.
4Ti noatepae, Kotoné deydlo betero betere naale
senaalené i haemdé mole alatamo bde dolo teterd
beterap¢. Ti aita, Yesu Keriso mo beterap6lé dané
kisipa tiki tiro betereteiné i haemo mole ala fea
mo ti doldé teterd ai betere ape. > Noa ala ere
so whjné i haemo6 mole alatamo bde dolo teterd
betere? Yesu Keriso gta, Kotoné Naalemapolo
kisipa tiki tir6l6 betere so whjiné maaté ai ala
teterd beterapo.

6 Yesu ata Kotoné Naalemapolo hakearatere
alata, weird sameatamo tuamé walepd. Ata,
mo wei tuagmoé maaté wéni, sameard weitamo
tuamé walepd. Kale Dei Kepe Wisi @ mo
foné bete betereteiné, amakélé Yesu ata, Kotoné
Naalemapdl6 yé métu beterapd. 7 Até yale alata,
sore Qlarapené etérd hakearolo yo matapd. 8 Kale
Dei Kepenékélé, weinékélé, sameanékélé, i sore
Qlarape atima feané mo beta fotéré dua dapd.
9 Mo whjné etei kaae ala depa kelalepdlé dere
fo dané wosél6 mo dapdld kisipa tir6tua dapd.
Tépatei, Kotoné ama Naalené ere alamd kisipa
mutu, hakearolé ere foné mo whiné dere fo
teterdlo teraae falapd. Ti noatepae, K6toné ata,
mo foné betereteinépd. 10 K6téné Naalemapaae
kisipa tiki tir6 betere so whjné hosaa tuamo,
Kotoné ama hakeardlé dere fo mopdld kisipa
mutapd. Tépatei, mepaae whiné Kotoné dere
fo wosdlo tué tiki tirénitepa, ti atétere so whjné
Koto g kapala fo bole seké agrapo. Ti noatepae,
Kotoné gta ama Naalepd, dere fo wosélé tué

tiki tirénitereteinépd. 11 So whj feané wosélo
kisipa tiki tirgpolo, Kotoné hakeamo ere ala i
ape. Ko6toné ama mo ti betere bete da melo beter-
apo. Ai ti betere beteta, ama Naalema tuama
mulapé. 12 K6t6né Naalema Yesu Kerisotamo
betamo titiydl6 betere so whjta, mo ti betere bete
sord tarapd. Ama Naalematamo titiy6l6 betenire
so whjta, mo ti betere bete sord tanipo.

Yesu Kerisoné ala tugmo betae yolo mo ke-
merotu dere fo

13 Yalo i dere aseta, Ko6toné Naalema Yesu
Kerisoné doimo bitu, gpaae kisipa tiki tir6 betere
so whjpaae mo ti betere bete digné soré tarapold
kisipa yaasepdl6 i dere ape. 14 Da witere ala
ini, K6t6 betere felekepaae f6l6 halaainé wosaai
dere ala i ape. Danétamo ama Kkisipa mole ala
eraai me Qlako kematepa, ti ama mo wosetua
dapd. 15 Dané wosetere ala ama mo matap6lé
kisipa tiratepa, ti gpaae noa Qlaké wostepa ama
melaalopo.

16 Me whjné ama no netamo sukglé mo ti alu
enénire dowi ala du betere keletepa, ti Kotoné
ama betere bete melgpo6lé Talepaae moma er-
anérapd. Yalo i dere fota, alu enénire dowi ala
dere so whjmé kisipa mutu dapo. Tépatei, mo
ti sukutere tikipaae falaaire dowi alata, ti ama
kae mulapd. Ai aluyaaire tikipaae faaire dowi ala
dere so whimé momarae y6l6 dumip6. 17 K6toné
yo6lo muld betere fo tikitere alata, ti ai dowi ala ai
ape. Tépatei, mepaae dowi alané so whj sukutere
tikipaae alis6 fumipa.

18 K6toné deyolo beterd betere so whjta, dowi
ala hale deté fumipolé dané kisiparapd. Ti ai so
whj me ala yagQsord, Kotoné ama deyolo betero
betere Naalené mo wisiyol6 kaae tareteiné, dowi
kepené a doranénip6. 19 Data, K6t6né ama naale
senaaletoro beteretei dané kisiparapo. Tépatei i
haemo beto mole so whiro yé mole gla glatamo
dowi kepené teter6ld kaae tare aQmoé mulapd.
20 K6toné Naalema Yesu Keriso i haepaae waletei,
da so whj feané g tuamé mole ala bete kisipa
y0o, dané Koto gkélé mo alané betepold kisipa
y00, yopolé waletei dané tuérapdé. Data, mo alané
bete tale Naalema Yesu Keriso tuamo beterapo.
Ata me kae mei, K6t6toro bitu, mo ti betere bete
talepa.

21 Yalo hosaa mole naale senaale-6, dig Koto
taar6lo, i haemod kae kae beté mole kapala
kotopaae fagsoro, mo wisiydlo kaae tawae.

